
বিষম বুদ্ধি।
 ২৭


 আমি। আর আপনাদিগের বাসাবাড়ী অথবা তার নিকটবর্ত্তী কোন স্থানে যদি উহার মৃতদেহ পাওয়া যাইত, তাহা হইলে ঐ স্থান হইতে ঐ মৃতদেহ কাশীমিত্রের ঘাটে লইয়া যাইবার কালীনও বোধ হয়, আপনারা জানিতে পারিতেন।

 বাসা। নিশ্চয়ই জানিতে পারিতাম, আর আমরা ভিন্ন এইস্থানে তাহার এরূপ আর কোন আত্মীয় আমরা দেখিতে পাইতেছি না যে, ঐ মৃতদেহ দাহ করিবার নিমিত্ত তাহারা লইয়া যাইতে সহজে সম্মত হয়। আমার বোধ হয়, যাহারা উহাকে হত্যা করিয়াছে, তাহারাই ঐ মৃতদেহ ভস্মে পরিণত করিবার মানসে ঐ স্থানে লইয়া গিয়াছিল।

 আমি। যিনি উহাকে মারিয়াছেন, তিনি তো আপনাদিগের সম্মুখেই উপস্থিত আছেন। তিনি বলিতেছেন, ঐ মৃতদেহ তাহারা স্থানান্তরিত করে নাই, রসিকের আত্মীয় স্বজন বা বন্ধু-বান্ধবগণ ঐ মৃতদেহ লইয়া গিয়াছে।

 বাসা। তাই হইলে রসিক বাবুকে যিনি হত্যা করিয়াছেন, তাকে আপনারা প্রাপ্ত হইয়াছেন, তিনি কোথায়?

 আমি। আপনাদিগের, সম্মুখেই দণ্ডায়মান, আপনারা রাজচন্দ্র দাসকে চেনেন?

 বাসা। এই বাবুটাকে?

 আমি। হাঁ।

 বাসা। খুব চিনি, ইনি আমাদিগের প্রতিবাসী; আমাদিগের বাসাবাড়ীর সংলগ্ন বাড়ীতে ইনি বাস করিয়া থাকেন।

 আমি। ইনিই রসিক বাবুকে হত্যা করিয়াছেন।

 বাসা। আমাদিগের সহিত মিথ্যা উপহাস করিতেছেন

